
Annotatsiya. Ushbu maqolada tijorat banklarining daromad bazasini shakllantirish jarayonlari, daromad turlarining tarkibi
hamda ularni oshirishning zamonaviy mexanizmlari tahlil gilingan. Bank faoliyatining bargarorligini ta’minlashda foizli va
foizsiz daromadlarning nisbati, aktiv va passiv operatsiyalar samaradorligi hamda ragamli bank xizmatlari ahamiyati yoritib
beriladi. Shuningdek, banklar daromadlarini ko‘paytirishda risklarni boshgarish, xizmatlar diversifikatsiyasi, innovatsion
mahsulotlar joriy etish va mijozlar bazasini kengaytirishning o‘rni ilmiy asosda ko‘rib chigiladi. Tadgigot yakunida tijorat
banklari daromadlarini optimallashtirish bo‘yicha amaliy taklif va tavsiyalar berilgan.

Kalit so‘zlar: tijorat banklari, daromadlar, foizli daromadlar, foizsiz daromadlar, bank operatsiyalari, risklarni boshqarish,
bank xizmatlari diversifikatsiyasi, ragamli bank mahsulotlari, aktivlar va passivlar boshqgaruvi, moliyaviy bargarorlik.

Abstract. This article analyzes the processes of forming the income base of commercial banks, the structure of income
types, and modern mechanisms for increasing bank revenues. The role of the balance between interest and non-interest
income, the efficiency of active and passive operations, and the importance of digital banking services in ensuring
the stability of banking activities are examined. In addition, the paper provides a scientific assessment of the role of
risk management, service diversification, introduction of innovative products, and expansion of the customer base in
increasing bank revenues. The study concludes with practical proposals and recommendations aimed at optimizing the
income of commercial banks.

Key words: commercial banks, revenues, interest income, non-interest income, banking operations, risk management,
diversification of banking services, digital banking products, asset and liability management, financial stability.

AHHOTauus. B gaHHow ctatbe npoaHanm3npoBaHbl NpoueccChbl d)OpMVIpOBaHI/Iﬂ [0Xo4HoN 6asbl KOMMepYeCKnUX 6aHKoB,
CTPYKTYypaBMOoB 40X040B N COBPpEMEHHbIE MEXaHU3Mbl UXYBENTUYEHUA. OcBelLlaeTcs 3Ha4YeHVe COOTHOLLEHUSI NPOUEHTHbIX
N HeNnpoLUeHTHbIX 40X040B, Sd)d)eKTMBHOCTVI AKTUBHbIX N NMAaCCUBHbIX onepaumﬁ, a TakKkxke ponu LlI/IC*)pOBbIX 6aHKOBCKMX
ycnyr B obecneyeHun yCTOVIHMBOCTI/I 6aHKOBCKOWN OeATEeNbHOCTU. Kpome TOro, Ha Haquoﬁ OCHOBE€ paccMoTpeHa porb
ynpasreHna puckamu, ,CI,I/IBepCMd)VIKaLI,VIVI ycnyr, BHegpeHNA MHHOBaUMOHHbLIX MPOAYKTOB U paclunpeHna KrnueHTcKow 6asbl
B MOBbILLEHMN J,O0X0A0B 6GaHKOB. Mo uToram nccrnegoBaHus npeacTtasrneHbl NpakTnyeckmne npeanoxeHua n pekomeHgauum
no onTuMmn3aumnm 0oXoaoB KOMMeEpPYECKNX 6aHKoB.

KntoyeBble crioBa: KoMmepyeckune GaHku, A0XoAb!, MPOLIEHTHbIE A0X0Abl, HEMPOLIEHTHbIE A0X0/bl, 6BaHKOBCKME onepaLmu,
ynpaeneHne puckamu, amBepcrudukaums 6aHKOBCKUX YCyT, LMPoBble GaHKOBCKME NPOAYKThI, yNpaBrneHne akTMBaMm 1
naccvBamMu, PMHaAHCOBasH YCTOMYMBOCTb.

KIRISH

Mamlakat igtisodiyotining barqaror rivojlanishida tijorat banklari muhim ofrin tutib, ularning daromad
bazasining mustahkamligi moliya tizimining umumiy samaradorligini belgilovchi asosiy omillardan biridir. Bank
tizimi orgali igtisodiyotning real sektorini moliyalashtirish, investitsion loyihalarni qo‘llab-quvvatlash hamda
aholiga moliyaviy xizmatlar ko‘rsatish jarayonlarining samaradorligi bevosita banklarning daromadilarini
shakllantirish va boshgarish mexanizmlariga bog'liqdir. Global moliya bozorlaridagi keskin ragobat, bank
xizmatlari diversifikatsiyasi, ragamli texnologiyalar jadal rivojlanishi va mijozlar ehtiyojlarining o‘zgarishi
sharoitida tijorat banklarining daromadlarini boshqarish strategiyasini takomillashtirish alohida dolzarblik
kasb etmoqda. Xususan, foizli va foizsiz daromadlar tarkibini optimallashtirish, aktiv va passiv operatsiyalar

rentabelligini oshirish, yangi moliyaviy instrumentlar va xizmatlar joriy etish, risklarni boshqarish tizimini
kuchaytirish banklar moliyaviy barqarorligining asosiy garoviga aylanmoqda.

Shunday qilib, O‘zbekiston Respublikasi Prezidentining 2020-yil 12-may kuni gabul gilingan “2020 —
2025-yillarga mo'ljallangan O‘zbekiston Respublikasining bank tizimini isloh qilish strategiyasi to‘g‘risida”gi
PF-5992-son'li Farmonida ham “gimmatli qog‘ozlar bozorida banklarning operatsiyalarini faollashtirish, tijorat
banklari tomonidan korporativ obligatsiyalarni chigarish va joylashtirish hamda boshqa instrumentlar uchun
ma’muriy to‘siglarni kamaytirish, bir vaqtning o‘zida nazoratni kuchaytirish, banklarning gimmatli gog‘ozlarini
xalgaro kapital bozoriga chiqarish bo‘yicha huqugiy bazani yaratish” lozimligi alohida ta’kidlab o'tilgan. Mazkur
islohotlar natijasida banklardaromad manbalarining kengayishi, kapitalning xorijiy bozorlarga chigishi, investitsion
jozibadorlikning oshishi va bank xizmatlari sifatining yaxshilanishi uchun zarur shart-sharoitlar yaratiimoqda.
Ushbu jarayonlar tijorat banklari oldiga yangi strategik vazifalarni qo‘yib, ularning bozor iqtisodiyotidagi rolini
yanada kuchaytiradi [1].

Shu nuqgtayi nazardan, tijorat banklari daromadlarining zamonaviy tarkibi, ularga ta’sir etuvchi omillar,
daromadlarni shakllantirishning innovatsion mexanizmlari hamda daromad bazasini kengaytirish strategiyalarini
o‘rganish ilmiy va amaliy jihatdan katta ahamiyat kasb etadi. Yuqoridagilardan kelib chigib, ushbu maqolada
tijorat banklari daromadlari tarkibini shakllantirish jarayonlari, ularning samaradorligini oshirish yo'llari, ragamli
transformatsiya va kapital bozorlari imkoniyatlaridan foydalanish orqali daromad bazasini kengaytirish
mexanizmlari ilmiy-amaliy jihatdan tahlil gilinadi.

MAVZUGA OID ADABIYOTLAR SHARHI

Tijorat banklarining daromadlari tarkibini shakllantirish, ularning bargarorligini ta’'minlash va samaradorligini
oshirish masalasi iqtisodiyotning turli bosgichlarida doimo ilmiy izlanishlarning markazida bo‘lib kelgan. Jahon
moliya bozorlaridagi o‘zgaruvchanlik, ragobatning kuchayishi, ragamli moliyaviy texnologiyalarning jadal
rivojlanishi hamda bank xizmatlari turlarining kengayib borayotgani ushbu yo‘nalish bo‘yicha nazariy va amaliy
tadgiqotlarning ahamiyatini yanada oshirmoqgda. Shu bois tijorat banklari daromadlarini shakllantirishga doir
ilmiy manbalar, xalgaro tajribalar, igtisodiy qonuniyatlar hamda O‘zbekiston bank tizimida olib borilayotgan
islohotlar mazkur tadqigotning mustahkam ilmiy-nazariy asosini yaratadi. Xususan, rivojlangan davlatlar olimlari
tomonidan bank daromadlarining tuzilishi, foizli va foizsiz daromadlarning nisbatini boshqarish, risk omillarining
daromadlilikka ta’siri hamda diversifikatsiya strategiyalarining samaradorligi keng o‘rganilgan.

Jumladan, A. Saunders, M. Cornettlar bank daromadlariga ta’sir etuvchi risklar — kredit, likvidlik va bozor
risklari daromadlilik bilan o‘zaro bog‘liq ekanini ta’kidlaydi [2]. F. Mishkin bank daromadlarining barqarorligi
pul-kredit siyosati samaradorligini belgilashini ilmiy asoslaydi [3]. P. Rose, S. Hudginslarning asarlarida banklar
daromadlarining ko‘payishida xizmatlar diversifikatsiyasining o‘rni keng yoritilgan [4]. R. Levine bank tizimi rivoji
igtisodiy o'sishning asosiy drayveri ekanini asoslab bergan [5]. A. H. Demirgl¢-Kunt va Huizinganing ishlarida
esa bank foydasiga ichki boshqgaruv ko‘rsatkichlari va makroigtisodiy omillar sezilarli ta’sir qilishi ko‘rsatiladi [6].
A. Berger, C. Bouwmanlar bank likvidligini to‘g‘ri boshgarish daromad bargarorligining muhim omili ekanligi ilmiy
isbotlangan [7]. P. Athanasoglou, M. Delis, C. Staikouraslar tomonidan foiz marjasi, xarajatlarni boshqarish va
kredit portfeli sifati rentabellikka eng kuchli ta’sir etuvchi omillar ekanligi gayd etiladi [8].

Mahalliy olimlardan A. Karimov bank islohotlari daromad manbalarini kengaytirishga kuchli ijobiy
ta’sir ko‘rsatishini ilmiy asoslagan [9]. Yana bir mahalliy olima N. To‘laganova foizsiz daromadlarning bank
barqgarorligidagi strategik ta’sirini o‘rganib chiqgan [10].

Umuman olganda, mavjud ilmiy tadqiqotlar tijorat banklari daromadlarini shakllantirish va boshgarish
jarayoniga risklarni boshqarish, diversifikatsiya, makroigtisodiy omillar, aktivlar sifati, likvidlik, foiz siyosati va
boshgaruv samaradorligi kabi omillar kompleks ta’sir ko‘rsatishini tasdiglaydi. Shu bois daromadlar strukturasini
optimallashtirish zamonaviy bank boshgaruvining eng muhim strategik yo‘nalishlaridan biri bo‘lib golmoqgda.

TADQIQOT METODOLOGIYASI

Ushbu maqolani tayyorlashda me’yoriy-huquqgiy hujjatlar, foydalanilgan adabiyotlar va internet
ma’lumotlarining rasmiyligi, shuningdek, ulardagi igtisodchi olimlarning mavzuga oid ilmiy-nazariy garashlari
giyosiy va tanqidiy tahlil gilingan. Mavzuni o‘rganish davomida umumiqtisodiy usullar bilan bir gatorda tizimli
tahlil, umumlashtirish, abstrakt-mantigiy fikrlash hamda statistik usullardan foydalanilgan.

TAHLIL VA NATIJALAR

Tijorat banklarining daromadlari va ularning manbalarini bank faoliyatiga garab, ya’ni tijorat banklari amalga
oshiradigan operatsiyalar nuqgtayi nazaridan klassifikatsiya qgilish mumkin. Tijorat banklarining daromadi bank

1 https://lex.uz/docs/-4811025

faoliyatining kredit berish, diskont faoliyati, trast (ishonch) xizmati ko‘rsatish, banklarning kafolatlash faoliyati,
gimmatli qog‘ozlar bilan operatsiyalar, depozitlarni gabul qilish va ularning hisobini yuritish bilan bog'liq faoliyat,
boshga banklar bilan vakillk munosabatlariga asoslangan faoliyat, noan’anaviy xizmatlar ko‘rsatish bilan
bog'liq faoliyat hamda boshqa faoliyat turlari natijasida shakllanadi. Banklarning asosiy faoliyati bank biznesi
deb atalib, uning tarkibiga kiruvchi turli xil biznes turlari bank daromadlarining shakllanish manbalari bo'lib
hisoblanadi (1-rasm).

Qo'riglash va
saqlash biznesi

Kredit biznesi Diskont biznesi

A

Yy

QO‘,Q.:):::::.a;lillan BIISZ;\IEII?‘;I Kafolatlash

i N ; ; faoliyati
bo’ladigan biznesi TARKIBI .

Depozitlarni qabul \

qilish va ularning Boshqa banklar Noan'anaviy
hisobini vuritish bilan vakillik bank

bilan bog'liq munosabatlarini xizmatlarini
faolivat o' rnatish ko' rsatish

1-rasm. Bank biznesining tarkibiy tuzilishi hamda shakllanishi?

Ushbu faoliyatlarning har bir turi bank ushbu operatsiyalarda ganday vaziyatda gatnashishiga garab ajralib
turadi. Yuqoridagi faoliyat turlarining ba’zilari aktiv operatsiyalarga kirsa, ba’zilari esa passiv operatsiyalarga
kiradi. Daromadlar har bir faoliyat turidan turlicha kelishi mumkin. Aktiv operatsiyalardan keladigan daromad
umumiy daromadlarning asosiy salmog‘ini tashkil etadi.

Tijorat banklarining barcha ko‘rinishlardagi daromadlarini uch guruhga bo‘lish mumkin:

1. foizli daromad;

2. foizsiz daromad, komission (vositachilik) ko‘rinishda;

3. boshga daromadlar, gimmatli qog‘ozlar bozoridagi daromadlar, bank gimmatli gog‘ozlarining qayta
baholanishi, olingan jarima, penya va boshqalar.

Barcha ko'rib o‘tiigan daromadlar chigimlarni goplay olishi, xavfni bartaraf etishi va foyda keltirishi zarur.
Ularning umumiy xususiyati shundan iboratki, baholanish tavsifoti bozor sharoitidan kelib chiqib, talab va taklifga
mutanosibdir. Shu bilan bir gatorda, daromadning har bir ko‘rinishi o‘zining alohida xususiyatiga ega (2-rasm).

[ BANK DAROMADLARI J
Operatsion (asosiv . .
I . ( ) Noasosiy faolivatdan (nobank
faolivatdan X X < i Boshqa
- " xarakterdagi) operatsivalardan
olinadigan X " daromadlar
olinadigan daromadlar
daromadlar -
T~ _
Moliya
izl i 2 g Boshqa
Foizli Komission bozorlaridagi ° )er-ltgion
daromadlar daromadlar operatsiyalardan PELALs
y daromadlar
daromadlar

Ssuda foizi kreditlash jarayonining ajralmas unsuri bo'lib, tijorat banklari faoliyatida alohida iqtisodiy
giymatga ega hisoblanadi. Ssuda foizining shakllanishi kreditning mazkur ko‘rinishiga, kredit tashkiloti turiga,
garzning muddati va magsadiga hamda qo‘llaniladigan hisoblash usuliga garab differensiallashadi. Xususan,
foizlarning turlanishida kredit shakllari bo‘yicha (tijorat, bank, iste’mol krediti bo'yicha foizlar), kredit tashkilotlari
bo‘yicha (Markaziy bankning hisob stavkasi, tijorat banklari foizlari, lombard foizlari), kredit muddati bo‘yicha
(qisga muddatli ssudalar uchun pul bozori stavkalari, uzoq muddatli garzlar uchun obligatsion foiz stavkalari)
hamda ssuda ko'rinishlariga ko‘ra (aylanma mablag‘larni overdraft bo'yicha ssudalash, vekselni hisobga olish,
magqsadli ssudalar bo‘yicha) tasniflash muhim o‘rin tutadi. Bundan tashqari, foizlarni hisoblash usullari — oddiy
va murakkab foizlar, odatiy va konkret foiz stavkalari bo‘yicha farglanishi nazarda tutiladi.

Ssuda foizining hajmi kredit shartnomasining turidan gat’i nazar, tijorat bankining kredit resurslari giymati
va belgilangan foiz marjasiga asoslanib shakllantiriladi. Bunda kredit resurslari giymatining bozor bahosidan
emas, balki aniq va real bahodan kelib chigib belgilanishi lozim. Resurslarning real giymati bilan bozor giymati
o‘rtasidagi farq majburiy zaxiralar me’yorlari, foizli xarajatlarning bank tannarxiga o‘tkazilish tartibi hamda
amaldagi soligga tortish mexanizmlari orgali gqoplanadi. Tijorat banki uchun belgilangan foiz marjasi uning
umumiy xarajatlarini qoplay oladigan va yetarli darajada foyda keltiradigan darajada bo‘lishi zarur. Shu bilan
birga, kelishilgan foiz stavkasi inflyatsiya sur’atlari hamda bankning kreditlashdagi xavf darajasini ham inobatga
olishi kerak.

Komission (vositachilik) to‘lovlari esa bank xizmatlari va operatsiyalari uchun undiriladigan mukofot to‘lovlari
bo'lib, ularning miqdori xizmat ko‘rsatish tannarxi va bankning belgilangan foyda marjasidan kelib chiqib
shakllantiriladi. Birog bozor igtisodiyoti sharoitida mazkur to‘lovlarning migdori talab va taklif nisbatiga ko‘ra
o‘zgarib, tannarxdan yuqori yoki past bo‘lishi mumkin. Shu sababli bank xizmatlari tannarxining real hajmini
doimiy nazorat qilish va xizmat ko‘rsatish samaradorligini oshirish magsadida xarajatlarni optimallashtirish
masalalari dolzarbligicha gqolmoqda.

Daromad manbalari bargarorlik darajasiga ko‘ra barqaror va nobarqaror guruhlarga ajratiladi. Barqaror
daromad manbalariga foizli daromadlar va bank tomonidan ko‘rsatilgan xizmatlar uchun undiriladigan foizsiz
daromadlar kiradi. Nobarqaror daromadlar esa gimmatli gog‘ozlar ikkilamchi bozoridagi operatsiyalar natijasida
olingan daromadlar, kutilmagan moliyaviy natijalar hamda ayrim hollarda valyuta operatsiyalaridan olinadigan
daromadlarni o‘z ichiga oladi. Banklar barqaror rivojlanishining asosiy sharti sifatida bargaror daromad
manbalarining ulushini oshirish va nobargaror daromadlarning salmog'‘ini minimal darajada ushlab turish talab
etiladi.

Tijorat banklarining kredit qo‘yilmalari va depozitlar hajmining izchil o'sishi, shuningdek, foiz marjasining
kengayib borishi bank tizimidagi ijobiy tarkibiy o‘zgarishlarning asosiy ko‘rsatkichlaridan biri sifatida namoyon
bo‘Imogda. 2024-yil yakuni bo‘yicha kreditlar va depozitlar goldig‘ining yil davomida mos ravishda 13 foiz va 28
foizga o'sishi bank sektorida resurs bazasining mustahkamlanayotganidan dalolat beradi. Depozitlar va kreditlar
dinamikasidagi ushbu o‘sish sharoitida tijorat banklarining sof foizli daromadlari ham ortgan bo‘lib, 2024-yil
yakuniga kelib ularning umumiy hajmi 34,2 trin so‘mni tashkil etdi. Mazkur ko‘rsatkich 2023-yilga nisbatan 18
foiz yuqori bo'lib, foiz siyosati samaradorligi va bank aktivlari rentabelligining oshganligini ko‘rsatadi (3-rasm).

Ichki valyuta bozorida esa 2024-yilda xorijiy valyuta taklifining talabga nisbatan yuqori shakllanishi kuzatildi.
Tijorat banklarining valyuta birjasi orqali sof xarid gilgan xorijiy valyutalari 10,4 mird AQSh dollarini tashkil etib,
bu 2023-yilga nisbatan 16 foizga kamayish bilan ifodalanadi. Jismoniy shaxslarning banklarga sotgan xorijiy
valyutasi miqdori sotib olingan valyutaga nisbatan 6,7 mird AQSh dollarga ko‘proq bo‘lib, ushbu tafovutning ikki
barobardan ziyod oshishi ichki valyuta ogimlarida taklifning sezilarli ustunligini aks ettiradi.

Shuningdek, 2024-yilda bank tizimida rentabellik ko‘rsatkichlarining ma’lum darajada pasayishiga
garamay, umumiy moliyaviy bargarorlik mo‘tadil darajada saqglanib goldi. Xususan, likvidlilik ko‘rsatkichlarining
yaxshilanishi, fond bozori tebranuvchanligining kamayishi va boshqga tizimli omillar ta’siri ostida ACoVaR
ko‘rsatkichi keskin o‘zgarishsiz golgan. ACoVaR indikatorining o‘rtacha trendda shakllanishi bank tizimida
ehtimoliy zaifliklar mavjud boflsa ham, tizimli xatarlarning kuchayishi bilan bog‘liq xavotirlar o'sishining
kuzatilmaganini anglatadi.

Bundan tashqari, 2024-yilda kredit bozori holatini tavsiflovchi asosiy ko‘rsatkichlarda ham ijobiy
tendensiyalar qayd etildi. Xususiy sektorga yo‘naltiriigan kreditlarning YalMga nisbatan ulushi 31 foizni tashkil
etib, o‘tgan vyilga nisbatan 2 foiz bandga kamaygan bo‘lsa-da, ushbu pasayish banklar majburiyatlari va
kapitalining mutanosib o‘sishi hisobiga tizimli xavflarning oshishiga olib kelmadi. Jismoniy shaxslarga berilgan
kreditlarning aholi ixtiyoridagi daromadga nisbatan ko‘rsatkichlari ham barqgarorlashgan. 2025-yil 1-yanvar
holatiga bank tizimi bo‘yicha majburiyatlar va kapital o‘sish sur’atlari 18 foizni tashkil etgan bo‘lib, banklarning
kapitallashuv darajasi va majburiyatlarni qoplash salohiyati o‘rtasidagi muvozanat saglanib qolganini ko‘rsatadi.

Umuman olganda, 2024-yilda bank sektorida kuzatilgan kreditlash hajmlarining kengayishi, resurs
bazasining mustahkamlanishi, foizli daromadlarning o‘sishi, valyuta bozori taklifining ko‘payishi va moliyaviy
barqarorlik indikatorlarining bargaror holatda saglanishi tijorat banklarining daromadlari shakllanishi uchun qulay
sharoit yaratganini ko‘rsatadi. Ushbu jarayonlar bank daromadlarining tarkibini optimallashtirish, resurslardan
samarali foydalanish va tijorat banklari faoliyatining moliyaviy barqarorligini yanada kuchaytirishga xizmat
gilmoqda.

Shuningdek, 2024-yilda tijorat banklari faoliyatida aholi depozitlari va jismoniy shaxslarga berilgan kreditlar
dinamikasida sezilarli o‘zgarishlar kuzatildi. Aholi omonatlari hajmining o‘sish sur’ati jismoniy shaxslarga
ajratilgan kreditlar goldig‘i o'sishidan ancha yuqori bo‘ldi.

Xususan, tijorat banklari tomonidan aholi sektoriga yo‘naltirilgan kreditlar qoldig‘i 2024-yil yakuniga kelib
177,5 trin so‘mga yetib, o‘tgan yilga nisbatan 20 foizga oshgan bo‘lsa, jismoniy shaxslarning omonatlari 42
foizga o'sib, 122,4 trin so‘mni tashkil etdi. Ushbu tafovut aholi mablag‘larining bank tizimiga bo‘lgan ishonchi
ortib borayotganini, shuningdek, resurs bazasining tarkibiy mustahkamlanishini ko‘rsatadi.

Biroqg foizli xarajatlarni gqoplash bilan bog‘liq moliyaviy ko‘rsatkichlarning yomonlashgani tijorat banklari
rentabelligiga bosimni kuchaytirgan. 2024-yil yakunida banklarning soliq to‘langunga gadar sof foydasining
jami foizli xarajatlarga nisbati 12 foizni tashkil etib, 2023-yilga nisbatan 14 foiz bandga kamaygan. Bu holat foiz
xarajatlarining daromadlar o'sish sur’atlariga nisbatan yuqgoriroq bo‘lganini anglatadi.

Foizli xarajatlarning ortishi ham sezilarli ko‘rsatkichga ega bo'lib, banklar tomonidan 2024-yilda amalga
oshirilgan foiz to‘lovlari hajmi 77,7 trin so‘mni tashkil etdi va bu 2023-yilga nisbatan 35 foizga ko‘pdir. Shu
bilan birga, solig to‘langunga gadar bank tizimi bo‘yicha jami sof foyda miqdorining 36 foizga kamayib, 2024-
yil yakunida 9,7 trin so‘mga tushib qolganligi rentabellikning pasayishiga ta’sir etuvchi omillarni yanada
muhimlashtiradi.

Foydaning qisqarishi, avvalo, aktivlar bo‘yicha yo‘qotishlarni qoplash uchun zaxira shakllantirish
darajasining oshirilgani bilan izohlanadi. Bu esa kredit risklarining kuchayishi, aktivlar sifatining pasayishi yoki
banklarning potensial yo‘qotishlarga nisbatan ehtiyotkorlik strategiyalarini kuchaytirganidan dalolat beradi.

Umuman olganda, 2024-yil bank faoliyatida resurs bazasining kengayishi, depozitlar ogimining o'sishi va
kredit portfelining kattalashishi ijobiy tendensiyalarni aks ettirgan bo‘lsa-da, foiz xarajatlarining keskin oshishi
va sof foydaning kamayishi tijorat banklarining daromadlar tarkibi va rentabelligini optimallashtirish zaruriyatini
kuchaytirmoqda.

XULOSA VA TAKLIFLAR

Tadgiqot davomida tijorat banklarining daromadlari tarkibi, ularning shakllanishiga ta’sir etuvchi omillar
hamda daromad barqarorligini ta’minlash mexanizmlarining nazariy va amaliy jihatlari tahlil gilindi. Olingan
natijalar shuni ko‘rsatadiki, bank daromadlari foizli va foizsiz manbalardan shakllanadi va mazkur manbalarning
bargarorligi bank faoliyatining umumiy moliyaviy ko‘rsatkichlariga bevosita ta’sir ko‘rsatadi.

Xalqgaro tadqgigotchilar (A. Saunders, M. Cornett, F. Mishkin, P. Rose, S. Hudgins, R. Levine, A. Demirglic-
Kunt, A. Berger, C. Bouwman) tomonidan bank daromadliligining asosiy determinantlari sifatida kredit risklari,
likvidlik, bozor sharoitlari, xizmatlar diversifikatsiyasi, foiz marjasi, boshqaruv sifati, makroiqtisodiy muhit va
moliyaviy barqarorlik e’tirof etilgan. Mahalliy olimlar (A. Karimov, N. To‘laganova) esa O‘zbekiston sharoitida

bank daromadlariga xizmatlar diversifikatsiyasi, foizsiz daromadlarning ulushi, islohotlarning chuqurlashuvi va
bozor mexanizmlarining kuchayishi sezilarli ta’sir ko‘rsatishini ilmiy asoslagan.

Amaliy ko‘rsatkichlar tahlili shuni ko‘rsatdiki, 2024-yilda tijorat banklarining kredit va depozitlar hajmi ortib,
resurs bazasi mustahkamlandi. Aholi omonatlari 42 foizga, jismoniy shaxslarga ajratilgan kreditlar esa 20 foizga
o‘sgan. Sof foizli daromadlarning 18 foizga o‘sishi banklarning foiz siyosati samaradorligini aks ettirmoqgda.
Biroq foizli xarajatlarning 35 foizga oshishi, soligdan oldingi foydaning 36 foizga kamayishi hamda aktivlar
bo‘yicha zaxiralar hajmining oshishi rentabellik darajasini pasaytirgan.

Valyuta bozorida taklifning talabdan yuqori bo'lishi, tijorat banklarining sof valyuta xaridlari hajmining
kamayishi va jismoniy shaxslarning valyuta sotish bo‘yicha faollashuvi ichki moliyaviy ogimlarda muhim tarkibiy
o‘zgarishlar sodir bo‘lganidan dalolat beradi. Birog ACoVaR ko‘rsatkichining bargaror shakllanishi tizimli
moliyaviy xatarlarning oshmaganini ko‘rsatadi.

Umuman olganda, tijorat banklari daromadlarining barqarorligini ta’minlash uchun foizli daromadlarni
optimallashtirish, foizsiz daromadlarning ulushini oshirish, xizmatlar diversifikatsiyasini kuchaytirish, risklarni
boshqgarish tizimini takomillashtirish hamda banklarning bozordagi ragobatbardoshligini oshirish muhim
ahamiyatga ega.

Tadqgigot davomida quyidagi takliflarni amalga oshirish magsadga muvofiq. Foizli daromadlarning
bargarorligini oshirish uchun kredit portfeli sifatini yaxshilash zarur. Kredit riskini baholash mexanizmlarini
kuchaytirish, kechikkan kreditlar ulushini gisqartirish va kreditlar bo'yicha yo‘qotishlarga zaxiralar siyosatini
optimallashtirish rentabellikni oshiradi. Foizsiz daromadlar ulushini kengaytirish magsadida bank xizmatlari
diversifikatsiyasini kuchaytirish lozim. Elektron to‘lovlar, mobil bank xizmatlari, konsalting, treyding va investitsion
bank xizmatlari kabi yo‘nalishlarni rivojlantirish bargaror daromad bazasini shakllantiradi.

Foiz marjasini saglab qolish uchun resurs bazasining arzon va bargaror manbalarini ko‘paytirish kerak.
Aholi depozitlarini rag‘batlantirish, korporativ mijozlar bilan uzoq muddatli depozit shartnomalarini kengaytirish
va banklararo resurslardan foydalanishni samaralashtirish tavsiya etiladi.

Valyuta operatsiyalaridan olinadigan daromadlarni bargarorlashtirish uchun valyuta riskini boshqarish
mexanizmlarini kuchaytirish zarur. Hedjing instrumentlaridan foydalanish va valyuta pozitsiyasini optimallashtirish
valyuta bozoridagi nobargarorlikni kamaytiradi.

Banklarning operatsion xarajatlarini kamaytirish hisobiga rentabellikni oshirish mumkin. Ragamli
texnologiyalarni keng joriy etish, filiallar tarmog‘ini optimallashtirish va avtomatlashtiriigan jarayonlar ulushini
oshirish operatsion xarajatlarni gisqartiradi.

Aktivlarni diversifikatsiya qilish orgali daromad manbalarini kengaytirish lozim. Qimmatli gog‘ozlar bozorida
faol ishtirok etish, korporativ obligatsiyalar chigarish va investitsion portfelni diversifikatsiya qilish bank
daromadlarini ko‘paytiradi.

Aholi omonatlarini jalb etish bo‘yicha samarali marketing strategiyalarini ishlab chigish zarur. Foiz
stavkalarini moslashtirish, omonatchilar uchun bonus dasturlarini joriy etish va omonatlarning himoyalanganligini
kuchaytirish resurs bazasi barqarorligini ta’minlaydi.

Bank tizimida ragobatni kuchaytirish uchun innovatsion bank mahsulotlarini taklif etish muhim. Neobanklar,
fintech kompaniyalari bilan hamkorlik va yangi moliyaviy instrumentlarni joriy etish banklarning daromadlarni
shakllantirish strategiyasini takomillashtiradi.

